Náttúrusetrið á Húsabakka ses

Ársskýrsla 2010

Ársskýrsla fyrir árið 2010 nær raunar yfir rúmlega almanakasárið eða  allt tímabilið 1. ágúst 2009-31. des 2010. Síðasta ársskýrsla náði yfir tímabilið  1. ágúst 2008- 1. ágúst 2009 en framvegis veður starfsár Náttúrusetursins almanaksárið og miða ársfundir og annað við það.

Sú stefna var tekin strax í upphafi að hönnun og  gerð sýningarinnar „Friðland fuglanna“ ásamt með bættu aðgengi, merkingum og aðstöðu í Friðlandi Svarfæla yrðu forgangsverkefni Náttúrusetursins þetta árið.  Að baki því liggur sú skoðuna að sýningin sé grundvöllur fyrir aðra starfsemi, ekki einungis á Húsabakka heldur í sveitarfélaginu öllu. 

Auk þess gerum við ráð fyrir að sýningin byrji strax að skila tekjum  sem ekki er á vísan að róa með aðra þætti starfsemi Náttúrseturs, s.s. skólabúðir, og fræðasetur.

Þá er því heldur ekki að leyna að auðveldara er að afla styrkja fyrir sýningu og náttúruverkefni af þessu tagi en t.d. til reksturs skólabúða.

Starf framkvæmdastjóra Náttúrusetursins þetta árið hefur því að lang mestu leyti verið helgað undirbúningi sýningarinnar, vinnu við fuglahús og gönguleiðir í Friðlandi Svarfdæla og síðast en ekki síst  öflun styrkja. 

Einstaka uppáskomur eða hliðarverkefni hafa þó einnig  verið á borðum framkvæmdastjóra. Þeirra mest og merkast eru væntanlega fornleifarannsóknir á gömlum görðum í Svarfaðardal sem Náttúrusetrið hafði frumkvæði að með styrk frá Fornleifasjóði.

En förum þá  yfir helstu leiðarsteina á starfsárinu frá hausti 2009 :

Nokkuð dróst að sjálfseignarstofnun um Náttúrusetrið yrði sett á fót sem rekja má til hrunsins og örðugleikum Sparisjóðs Svarfdæla í kjölfar þess. Það hafðist þó á endanum og var Náttúrusetrið formlega stofna þann 22. október 2009. Með þátttöku Dalvíkurbyggðar, KEA, Sparisjóðs Svarfdæla og Hollvinafélags Húsabakka. Fram að því var rekstur og utanumhald í höndum Hollvinafélagsins og raunar var félaginu falið að halda áfram utan um rekstur Náttúruseturs fram til áramóta 2010.

 Á haustinu voru haldnir tveir fræðslufundir. Í september talaði  Skafti Brynjólfsson jöklafræðingur um jökla í Dalvíkurbyggð en í nóvember ræddi Bjarni Guðleifsson á Möðruvöllum um kóngulær. Frábær mæting var á jöklafyrirlesturinn en kóngulærnar höfðu ekki sama aðdráttarafl.

Framkvæmdastjóri var í leyfi frá störfum fyrstu mánuði ársins en kom aftur til starfa í apríllok.  Í maí var smíðað annað fuglaskoðunarhús náttúrusetursins og var það sett upp við austurbakka Hrísatjarnar. Kristján Hjartarson sá um hönnun hússins og var yfirsmiður en naut aðstoðar  nokkurra nemenda Dalvíkurskóla sem völdu sér þetta verkefni á vinnudögum í skólalok.  Kristján setti húsið síðan niður í júní og naut við það aðstoðar  unglinga í bæjarvinnu Dalvíkur.  Í Júní voru einnig sett upp 30 fræðsluskilti um blóm og jurtir við göngustíginn í Hrísahöfða. Stefnt er að því að setja upp slík skilti einnig við Tjarnartjörn auk þess sem bætt verður við fuglaskiltum, sögulegum og staðfræðilegum upplýsingum og upphafsskiltum með kortum og fleiri upplýsingum bæði á Dalvík og við Húsabakka.

 Farið var í eina fuglaskoðunarferð í sumarbyrjun með Arnóri Sigfússyni. Þá gekkst Náttúrusetrið fyrir vinnukvöldi á Húsabakka í júníbyrjun  þar sem saman var kominn nokkur mannskapur til að laga til í skógrækt, bæta stíga og snyrta til í kring um Húsabakka.

Veigamesta verkefni sumarsins var þó án efa fornleifarannsókn í Svarfaðardal. Náttúrusetrið hafði frumkvæði að því að sækja um styrk til Fornleifasjóðs til rannókna á fornum görðum í Svarfaaðardal og  fékkst til þess nokkur styrkur.Elín Ósk Hreðarsdóttir hafði  yfirumsjón með verkinu en einnig kom Árni Einarsson hjá Náttúrurannsóknarstofunni við Mývatn  að ransókninni sem gerð var í ágúst. Niðurstöður rannsóknarinnar voru síðan kynntar á málþingi sem Náttúrusetrið stóð fyrir í Bergi á Dalvík í nóvember. Skýrslu um niðurstöður rannsóknanna má nálgast á bæjarskrifstofu Dalvíkurbyggðar.

Eins og fyrr segir var fór þó mestur tími og vinna á vegum Náttúrusetursins í undirbúning og fjármögnun sýningarinnar „Friðland fuglanna“.  Samið var við fyrirtækið Gagarín um hugmyndavinni og gerð kynningarbæklings í byrjun árs. Árni Páll Jóhannsson sýningarhönnuður og Hringur Hafsteinsson yfirmaður margmiðlunarsviðs hjá Gagarín ehf komu í vettvangsferð að Húsabakka í vor, skoðuðu byggingar og umhverfi og mældu upp sýningarrýmið. Framkvæmdastjóri lagði fram sýningarhandrit með 50 skilmerkilega útfærðum sýninagaratriðum á haustdögum og í kjölfar þeirrar forvinnu kom út kynningarbæklingur um sýningna í nóvember.  Bæklingurinn hefur haft mikla þýðingu varðandi fjáröflun fyrir verkefnið. Sótt hefur verið um fé í  flesta þá sjóði sem til greina koma að sækja í og hafa styrkir m.a. fengist úr Þjóðhátíðarsjóði, Náttúruverndarsjóð Pálma Jónssonar, hjá Ferðamálaráði, Menningarsjóði Dalvíkurbyggðar, Meningarsjóði Sparisjóðs Svarfdæla og víðar. Þá fékk setrið 4.000.000 kr af fjárlögum ríkisins 2010 og aftur 2011 og 1.000.000 kr rekstrarstyrk frá Dalvíkurbyggð bæði árin.

Útleiga á fræðimannsíbúð hefur verið heldur stopul yfir vetrartímann en yfir hásumarið má segja að hún sé  fullbókuð, brugðið var á það ráð að leigja út íbúðina frá hausti fram að áramótum. Ágætlega lítur út með næsta sumar en utan þess tíma eru töluverðar gloppur.

Nú býður sýningin Friðland fuglanna þess að vera sett upp. Ganga þarf nokkuð rösklega til verks ef takast á að ljúka verkinu í júní en það er hægt og vonandi skæyrist það á allra næstu dögum vort af því getur orðið…….   

